Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 18fed o Hydref 2011, yn Y Sefydliad Coffa, Llanrug.
1. Croesawodd y Cadeirydd bawb i’r cyfarfod yn enwedig y Cyngh. Dylan Jones a oedd yn mynychu ei gyfarfod cyntaf.
2.
Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Richard Robinson (RR), Cyngh. Goronwy Hughes (GH), Cyngh. Clifford Williams (CW), Cyngh. Rhian Thomas (RhT), Cyngh. Meryl Green (MG), Cyngh. Alan Pritchard (AP) Cyngh. Brian Jones (BJ), Cyngh. Dylan Jones (DJ) ac Emma Williams (clerc). 
Yn bresennol am eitem 3 yn unig: PCSO Michael Couling (MC).
Ymddiheuriadau: Cyngh. Eryl Roberts (ER) Cyngh. Nan Humphreys (NH), Cyngh. Delyth Tomos (DT) a’r Cyngh. Meirwen Lloyd (ML).
3.
Trafodaeth gyda PCSO Michael Couling, Gorsaf Heddlu Llanberis: Croesawodd y Cadeirydd MC i’r cyfarfod. Dechreuodd HJ drwy egluro fod problemau yn dal i fodoli yng nghae chwarae Nant y Glyn a bod y Cyngor yn dal i gredu fod angen mwy o bresenoldeb yr Heddlu yn y gymuned. Aeth ymlaen i egluro am y gŵyn a gafwyd trwy ddwylo y Cynghorydd Charles Jones gan un o drigolion Nant y Glyn yn ystod yr Haf am wydr wedi ei dorri ar draws y cyfarpar chwarae.

Dechreuodd MC drwy egluro fod newid sylweddol newydd ddigwydd a fydd yn effeithio ar y gymuned hon a rhai cyfagos, sef bod yr Heddlu bellach yn adweithio i alwadau’r ardal o Gaernarfon yn hytrach na Llanberis. Mae gorsaf Caernarfon yn adweithio i bob galwad o Ogledd Gwynedd, ac o ganlyniad, dim ond un heddwas a MC sydd yn gweithio o Lanberis felly nid oes adnoddau ar gael ar gyfer cerdded o gwmpas y pentrefi. Eglurodd MC fod ei waith ef wedi cynyddu yn sylweddol gan mai ef bellach sydd yn ymateb i holl gwynion Dyffryn Peris sydd yn ei gwneud hi llawer anoddach iddo ddod o gwmpas yr ardal i hyrwyddo ei bresenoldeb.


Yr un neges oedd ganddo a’r troeon blaenorol, sef i alw’r Heddlu am bob problem sydd yn codi. Heb gofnod, ni all yr Heddlu asesu difrifoldeb y sefyllfaoedd dan sylw. Eglurodd mai dim ond pedwar galwad a dderbyniwyd am Nant y Glyn yn ystod Gorffennaf ac un galwad yn ystod mis Awst a mis Medi. Dywedodd bod angen cydweithio gyda’r Heddlu yn enwedig gan fod adnoddau yr Heddlu yn dynn iawn. Awgrmodd y Clerc pe byddai modd llythyru yn atgoffa pawb am bwysigrwydd galw’r Heddlu.

Dywedodd CW fod problemau bâw ci yn y pentref hefyd a bod pobl yn cwyno wrtho ef yn hytrach na galw Cyngor Gwynedd neu’r Heddlu. Dywedodd MC y byddai ef yn awyddus i wybod enwau perchnogion y cŵn yma ac y byddai ef yn galw arnynt.


Dywedodd MC, er fod yr adnoddau yn brin, y byddai digon o adnoddau ar gael pe byddai digwyddiad mawr, difrifol yn yr ardal. Mae’r broblem yn codi gyda digwyddiadau a throseddau llai difrifol fel bâw ci ac yfed o dan oed yng nghae chwarae Nant y Glyn.


Holodd RhT beth oedd yr Heddlu yn ei wneud gyda’r ysgolion uwchradd. Dywedodd MC fod swyddog o’r Heddlu yn gweithio yn benodol gyda’r ysgolion a’i fod yn gwneud llawer iawn o waith gyda Ysgol Brynrefail, Syr Hugh Owen a Friars.


Awgrymodd HJ pe byddai yn syniad i aelod o’r Cyngor gael gair gyda rheolwyr siopau Londis a Premier gan y credir mai yn y siopau hyn mae’r alcohol yn cael ei brynu. Dywedodd MC y byddai ef yn cael gair gyda hwy ar ran y Cyngor gan geisio hyrwyddo hyfforddiant i’r aelodau staff. Dywedodd ei fod wedi gwneud hyn dechrau’r flwyddyn ond ei bod yn amserol i wneud hyn eto erbyn hyn.


Eglurodd MC fod gan yr Heddlu fwy o bŵerau bellach i ddelio gyda unigolion yn yfed o dan oed mewn mannau cyhoeddus. Os yw’r Heddlu yn dal yr un person (<18 oed) yn yfed alcohol mewn man cyhoeddus tair gwaith, cânt eu harestio nhw. Ychwanegodd MC y byddai yn cael gair gyda Phrifathro Ysgol Brynrefail a Swyddog Ysgolion yr Heddlu. Dywedodd CW y byddai hefyd yn syniad iddo drafod y broblem sbwriel yr un pryd gan fod disgyblion Ysgol Brynrefail yn taflu eu sbwriel ar hyd cae chwarae Nant y Glyn a’r strydoedd cyfagos yn ystod eu hamser cinio.

Adroddwyd bod yfed o dan oed hefyd yn digwydd o bryd i’w gilydd yn nhafarn Penybont. Cadarnhaodd MC y byddai yn dilyn hyn i fyny.


Aethpwyd ymlaen i drafod problemau parcio ar sgwâr Llanrug. Dywedodd CW ei fod wedi derbyn sawl cŵyn am geir yn cael eu parcio ar y llinellau melyn ar y sgwâr ac nad oedd neb i weld yn cael tocynnau am wneud hyn. Yr amseroedd gwaethaf oedd rhwng 3-5 y.h ar ddydd Mawrth a 3-6 y.h ar ddydd Gwener. Dywedodd MC y byddai yn pasio’r wybodaeth yma ymlaen i Gyngor Gwynedd. Dywedodd mai’r rhif cyswllt yw 01286 679411, a’r swyddog priodol yw Gwenan Hughes-Thomas. Pwysleisiodd MC fod yn rhaid i bobl ffonio Cyngor Gwynedd am y broblem hon gan na fyddai Wardeniaid Traffig yn dod yno os nad yw’r adran yn ymwybodol o’r problemau.

Diolchodd HJ i MC am fynychu’r cyfarfod. Diolchodd MC am y cyfle i fynychu a gadawodd y cyfarfod.

4.
Datgan Buddiant Personol: I’w datgelu fel y maent yn codi.
5.
Cadarnhau Cofnodion: Cadarnhawyd cofnodion Medi ar wahân i un newid – eitem 17, holiaduron yn dilyn cael llinellau melyn oeddynt, nid holiaduron cyn eu cael nhw.
6.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd y Clerc ei bod wedi prynu’r bylbiau Cennin Pedr a bod Menter Fachwen am eu planu yn dilyn trafodaethau gyda AP.
· Cadarnhaodd y Clerc fod NH wedi rhoi’r ddeiseb am y gyrru ar hyd Ffordd Ceunant iddi a’i bod wedi ei hanfon ymlaen i Gyngor Gwynedd.
· Trafodwyd newid noson cyfarfod y Cyngor o nosweithiau Mawrth. Cadarnhaodd y Clerc nad oedd dim statudol yn atal hyn, ond methwyd a dod i benderfyniad, felly penderfynwyd trafod hyn yng nghyfarfod Tachwedd.
        7.
Cae Chwarae Cwm y Glo: Dim i’w nodi.
8.  Caeau chwarae Llanrug: Nant y Glyn a Glanmeolyn: Cytunwyd i dalu anfoneb Pat McGuinness gan ei bod fel ei dendr. Roedd Mr McGuinness wedi gofyn pe byddai’r Cyngor am iddo wneud un toriad arall o ganlyniad i’r tywydd braf diweddar. Cytunwyd gofyn iddo wneud hyn. Cytunwyd hefyd y byddai’r Clerc yn gofyn wrtho am bris i glirio pendraw cae Glanmoelyn.
9. Llwybrau Cyhoeddus: Dim.

10. Glanhau pentrefi Llanrug a Cwm y Glo: Dywedodd y Clerc y byddai yn archebu 6 teclyn i godi sbwriel.
11. Cynllunio:


(a) Penderfyniadau ar geisiadau blaenorol: 

CANIATAU a GWRTHOD:

· Dim.

(b) Ceisiadau o’r newydd:

Dim.
12.
Cyllideb:
(a)Taliadau:
Cyflog Medi


101000                    £224.28

Cylch Meithrin Llanrug 
101001                    £725.00

A Brotheridge – Fynwent
101002
         £290.00










                  £1,239.28
(b)Derbyniadau: 
Ad-daliad TAW 2010-11
               
      £7,411.75




Llog Cyfrif Pwll Moelyn

      
             £0.41









     £7,412.16

(c) Ceisiadau am gymorth: 

· Cynllun Efe: Cadarnhaodd y Clerc fod y Cyngor wedi cyfrannu £1,500 hyd yma i’r cynllun. Cytunwyd i gyfrannu £500 am 2011-12 a £500 arall am 2012-13. Oherwydd hyn, dywedodd y Clerc y byddai llai o arian ar gael mis Mawrth ar gyfer grantiau i elusennau tu allan i’r gymuned.
Gadawodd BJ y cyfarfod.

· Eco’r Wyddfa: Datganodd HJ a GH ddiddordeb. Cymrodd AJ y gadair am yr eitem hwn. Penderfynwyd rhoi £725 fel a benderfynwyd yng nghyfarfod Medi ar gyfer elusennau lleol.

· Eisteddfod Bentref: Datganodd RhT ddiddordeb. Ni dderbyniwyd cyfrifon hyd yma. Penderfynwyd cyfrannu £350 yn dilyn derbyn cyfrifon.

· Clwb Ieuenctid Llanrug: Gan fod y clwb yn cael ei ariannu gan Gyngor Gwynedd, gwnaethpwyd y penderfyniad i ariannu pryniant yn hytrach na rhoi grant. Dywedodd RhT y byddai yn gofyn wrth yr arweinydd os oedd unrhyw beth penodol a fyddai’r Cyngor yn gallu ariannu.
     13.
Y Fynwent:  
(a) Diogelwch: Dim.
(b) Cyffredinol: Dywedodd y Clerc ei bod wedi cael galwad yn gofyn faint oedd y Cyngor yn ei dalu am dorri gwair yn y fynwent gan bod ganddynt ddiddordeb mewn rhoi tendr pan y byddai’r gwaith yn cael ei agor allan flwyddyn nesaf. Rhoddwyd caniatâd i’r Clerc gysylltu gyda hwy yn cadarnhau y pris a gytundebwyd i’w dalu am eleni.
14. Heddlu: Gweler pwynt 3 uchod.
15.
Materion gan y Cynghorwyr: Holodd CW os oedd Cyngor Gwynedd wedi ymateb i gais y Cyngor am safle bws newydd ar Ffordd yr Orsaf ger mynedfa Nant y Glyn. Dywedodd y Clerc nad oedd dim gwybodaeth hyd yma, nac ychwaith am gais y Cyngor i fabwysiadu’r llwybr troed sydd yn cysylltu cae chwarae Nant y Glyn a Ffordd yr Orsaf. Dywedodd  byddai yn dilyn hyn i fyny.
16.
     Gohebiaeth:

(a)
Oddi wrth Cyngor Gwynedd:

· Adran Rheoleiddio: Ymateb am gais i amddiffyn coedlan ym Mhontrug: Dywedodd MG y byddai yn awyddus i gael copi o’r llythyr hwn.
· Pamffled ‘Hoffech chi fod yn gynghorydd Cyngor Gwynedd?’.

· Gwasanaeth Cynnal Priffyrdd: Trefniadau am wasanaeth cynnal yn y gaeaf.

· Gwasanaeth Trafnidiaeth a Gofal Stryd: Llinellau dwbl melyn – Am ein hysbysu pan fydd y gorchymyn yn cael ei gyflwyno.

(b)
Eraill:

(i)
Anfoneb Menter Fachwen am dorri gwair a chynnal yr ardd gymuned, Cwm y Glo £642: Awdurdodwyd i’w thalu.
(ii)
Llyfryn am jubilee diamwnt y Frenhines, 4ydd o Fehefin, 2012.

(iii)
Cyngor Iechyd Cymuned – Hyrwyddo’r Cyngor ac yn annog cyfathrebu gyda hwy.
(iv)
Un Llais Cymru – Rhifyn diweddaraf o’r Llais.
(v)
Anfoneb torri gwair y fynwent.

(vi)
Un Llais Cymru – Hyrwyddo’r Hyfforddwyr.

(vii)
CIC – Datganiad Newyddion – Edrych am aelodau newydd.

(viii)
Fforwm Mynediad Lleol Arfon a Dwyfor – Dwedodd HJ y byddai yn edrych arno.

(ix)
Cynllun Efe –Gwahoddiad i Gymanfa Ymgynghorol.
17.
Materion Eraill:

Penderfynwyd i beidio rhoi seddi yn safle bws Dolafon rhag i hyn wneud i yfed o dan oed ddigwydd yno. Dywedodd y Clerc y byddai yn cyfleu’r neges hon i Glust i’r Ifanc oedd wedi codi’r mater gyda’r Cyngor.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 15fed o Dachwedd 2011, Ysgol Gynradd Cwm  Glo.

